
Aaja Chemnitz Larsen 
Inuit Ataqatigiit 
Inatsisartunut ilaasortaq 
/MAANI 
 
 
 
 
 
§ 37 naapertorlugu 2013-imi apeqqutip nr. 155-ip akineqarnera 
 

 

Asasara Aaja Chemnitz Larsen 

  

Inatsisartut suleriaasianni § 37 imm. 1 naapertorlugu inummut paasissutissat pillugit 

inatsisip atortuulersinnissaanut atatillugu paasissutissanut inatsisitigullu 

isumannaatsuunermut tunngasunik arlalinnik apeqquteqarputit. 

 

1. Namminerisamik inuuneqarnerup illersorneqarnissaanut inatsisip 

unioqqutinneqarnerani siunissami pisortat 

pineqaatissinneqarsinnaassannginnerannut apeqqut Naalakkersuisut 

oqaaseqaatitaqanngitsumik Danmarkimi Justitsministeriamut 

ingerlateqqissimavaa. Taamaattumillu una apeqqutigeqqillara: Inatsisip 

unioqqutinneqarneratigut pisortat pineqaatissinneqarsinnaannginnerannut 

Naalakkersuisut qanoq isumaqarpat? 

 

Akissut: 

Apeqqutigineqartunut tunngatillugu § 37 naapertorlugu apeqqummut nr 148-mut 2015-

imi akissutigineqartut innersuussutigineqarput. Naalakkersuisut tunngaviusumik 

isumaqarput apeqqutit naalagaaffeqatigiinnermi oqartussaasunit 

akineqartariaqarsorinartut qallunaat ministeriaqarfianit susassaqartumit 

akineqartariaqartut. 

 

Ilassutigalugu Naalakkersuisut ilisimatitsissutigisinnaavaat  inummut paasissutissat 

pillugit inatsisip kunngip peqqussutaatigut siunnersuusiorfigereernerata kingorna 

Datatilsynet pisortat oqartussaasuinut inunnut paasissutissanik sulianik 

unitsitseqqusilluni peqqusisinnaalermat.  Naalakkersuisut periarfissap taasuma 

Danmarkimi nammineq  inummut paasissutissat pillugit inatsimmi periarfissaq 

assigalugu periarfissiissutigineqarnera tusaatissatut tiguaat, taamaattumillu  

Naalakkersuisut isumaqanngillat inummut paasissutissat pillugit inatsimmik pisortat 

oqartussaasuisa unioqqutitsinerat pillaanermik kinguneqartittariaqanngitsoq. 

 

 

2. Sooq Datatilsyni Kalaallit Nunaanni pissusissamisuunngitsumik 

kukkusumilluunniit pisoqartillugu Inatsisartunut nalunaaruteqartassanngila? 

 

Akissut: 
Apeqqummi pineqartut naalagaaffeqatigiinnermi oqartussaasunit 
Justitsministeriaqarfimmillu akiusissaaffigineqarput, taamaattumillu taakku 
akissuteqaqqullugit piumaffigineqarsimapput. 

3. Kalaallit Nunaanni inunnut ataasiakkaanut paasissutissanut 

inatsisinngortussami Naalakkersuisut allannguuteqartitsisinnaappat, tassa 

pisortat inatsimmik unioqqutitsineranni pineqaatissinneqarsinnaasoq suli 

atuuttussanngorlugu? 

 

Akissut: 

Naalakkersuisut isumaqarput siunnersuut kunngip peqqussutinngorlugu 

nassiunneqarsimasup tassunga tunngasortaa allanngortinneqarsinnaassasoq. Kunngip 

peqqussutaatigut aalajangersakkanik aatsaat allanngortitsisoqarsinnaasarpoq Kalaallit 

Nunaata Danmarkillu akornanni inatsisitigut atugassarititat assigiinngissimaneri 

pissutigalugit annertuumik tunngavissaqartitsilersillugit.  

 

 

4. Paasissutissanut inatsisitigullu isumannaatsuunissamut siullermik 

apeqqutigeriikkakka akillugit Danmarkimi justitsministeria innersuutigineqarpoq. 

Aalajangersakkami Kalaallit Nunaat maannakkumit ajornerusumik 

inissisimalissappat taava aalajangersagaq ima allanngortinneqarsinnaassava 

pineqaatissinneqarsinnaaneq pigiinnarneqarluni? 

 

Akissut: 

Apeqqutip 3-mut akissutit innersuussutigineqarput. 

 

 

5. Namminerisamik inuuneqarnerup illersorneqarnissaanut suliassaqarfiup 

angerlaannissaanut atatillugu Savalimmiormiut namminerisamik 

inatsiseqarnerattut pinnginnissamut Naalakkersuisut pitsaasunik 

tunngavilersuutissaqarpat? 

 

Akissut: 

Inummut paasissutissat pillugit danskit inatsisaata Kalaallit Nunaanut 

atuutsilersinneqarnissaannut eqqarsaatersornermut tunngatillugu 

Naalakkersuisuusimasut susassaqarfiup tiguneqarneratigut ajoqutaalersussat 

iluaqutaalersussaallu misissorsimavaat. Nalunaarsuinermut inatsisit tiguneqarnissaanut 

atatillugu nalilerneqarpoq tamanna allaffissornerup annertuserujussuarneranik 

annertuumillu aningaasartuuteqarnerulernermik malitseqassasoq, tamannalu 

massakkuugallartoq kissaatigineqanngitsoq. 

 

 

Inussiarnersumik inuulluaqqusillunga/ 

Med venlig hilsen 

 

 

Andreas Uldum  


